
«ՍԵՎԱՆ» ԱԶԳԱՅԻՆ ՊԱՐԿԻ ՌԵԿՐԵԱՑԻՈՆ ԳՈՏՈՒՄ ՀԱՆՐԱՅԻՆ ԼՈՂԱՓԵՐԻ ԿԱԶՄԱԿԵՐՊՄԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
«Հայաստանի Հանրապետության բնության հատուկ պահպանվող տարածքների մասին» Հայաստանի Հանրապետության օրենքի 26-րդ հոդվածի առաջին մասի 3-րդ կետին, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին, «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետին, Հայաստանի Հանրապետության կառավարության 18 դեկտեմբերի 2008 թվականի «Սևան» ազգային պարկի և դրան հարող տարածքներում հողամասերի վարձակալության, կառուցապատման իրավունքի տրամադրման և քաղաքաշինական գործունեության իրականացման մասին» N 1563-Ն որոշման 10-րդ կետին և Հայաստանի Հանրապետության կառավարության 3 մարտի 2011 թվականի «Սևանա լճի կենտրոնական գոտում կառուցապատման համար նախատեսված տարածքների գոտևորման նախագիծը հաստատելու մասին» N 177-Ն որոշման համապատասխան` Հայաստանի Հանրապետության կառավարությունը որոշում է.

1. Հայաստանի Հանրապետության Գեղարքունիքի մարզի Սևան ազգային պարկի ռեկրեացիոն գոտու տարածքում, 1905 մետր բացարձակ նիշից ցածր ընկած հատվածում Սևան համայնքի վարչական սահմաններում գտնվող տարածքից 0,69 հեկտար հողամաս /լողափ N 1/ և 1,47 հեկտար հողամաս /լողափ N 2/ տրամադրել հանրային լողափերի կազմակերպման համար` համաձայն հավելվածի: 

2. Սույն որոշման 1-ին կետով հաստատված  երեք հանրային լողափերի կազմակերպման համար Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության բնապահպանության նախարարությանը 2011 թվականի երկրորդ եռամսյակում հատկացնել 66 000.0 հազար դրամ, որից`
1) 4000.0 հազար դրամ` նախագծանախահաշվային փաuտաթղթերի մշակման                համար (բյուջետային ծախuերի տնտեuագիտական դաuակարգման                «Նախագծահետազոտական ծախuեր» հոդվածով)
2) 62 000.0 հազար դրամ` հանրային լողափների կազմակերպման համար               (բյուջետային ծախերի տնտեսագիտական դասակարգման «Շենքերի և                 շինությունների կառուցում» հոդվածով):
3. Սահմանել, որ սույն որոշման 2-րդ կետում նշված աշխատանքների ձեռքբերումը իրականացվում է Հայաստանի Հանրապետության բնապահպանության նախարարության կողմից «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված բանակցային ընթացակարգով` առանց գնումների հայտարարությունը նախապես հրապարակելու, նշված աշխատանքների ամբողջ ծավալով ձեռքբերման վերջնաժամկետը սահմանելով 2011 թվականի հունիսի 15-ը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

 
ՏԵՂԵԿԱՆՔ-ՀԻՄՆԱՎՈՐՈՒՄ

«Սևան» ազգային պարկի ռեկրեացիոն գոտում հանրային լողափերի կազմակերպման և Հայաստանի Հանրապետության բնապահպանության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ

1.Իրավական ակտի անհրաժեշտությունը (նպատակը) 

Ներկայացված նախագիծը մշակվել է հիմք ընդունելով, «Հայաստանի Հանրապետության բնության հատուկ պահպանվող տարածքների մասին» Հայաստանի Հանրապետության օրենքի 26-րդ հոդվածի առաջին մասի 3-րդ կետի, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի, Հայաստանի Հանրապետության կառավարության 18 դեկտեմբերի 2008 թվականի «Սևան» ազգային պարկի և դրան հարող տարածքներում հողամասերի վարձակալության, կառուցապատման իրավունքի տրամադրման, քաղաքաշինական գործունեության իրականացման մասին» N 1563-Ն որոշման 10-րդ կետի և Հայաստանի Հանրապետության կառավարության 3 մարտի 2011 թվականի «Սևանա լճի կենտրոնական գոտում կառուցապատման համար նախատեսված տարածքների գոտևորման նախագիծը հաստատելու մասին» N 177-Ն որոշման պահանջները և ի կատարումն Հայաստանի Հանրապետության Նախագահի 09.03.2011թ. ՀՆԱ-2 արձանագրության 3-րդ կետի ա) ենթակետի և 08.04.2011թ. Հայաստանի Հանրապետության վարչապետի մոտ կայացած խորհրդակցության հանձնարարականների:

Սույն որոշման ընդունումը նպատակ ունի «Սևան» ազգային պարկի ռեկրեացիոն գոտում հանրությանը հնարավորություն ընձեռել լողափից անարգել օգտվելու և հանգիստը կազմակերպելու համար:
1.1. Ներկա վիճակը և առկա խնդիրները


Նախատեսվում է «Սևան» ազգային պարկի ռեկրեացիոն գոտում կազմակերպել հանրային օգտագործման համար երեք լողափ` 1905 մետր բացարձակ նիշից ցածր ընկած հատվածում` Սևան համայնքի վարչական սահմաններում գտնվող տարածքից 0,69  հեկտար հողամաս /լողափ N 1/ և նույն համայնքից` 1,47 հեկտար հողամաս /լողափ N 2/: Լողափերի կազմակերպման համար անհրաժեշտ է հատկացնել 66 000.0 հազար դրամ:

1.2. Առկա խնդիրների առաջարկվող լուծումները


«Սևան» ազգային պարկի ռեկրեացիոն գոտում հանրային լողափերի կազմակերպման համար 66 000.0 հազար դրամ գումար հատկացնելով, հնարավոր կլինի ապահովելու հանրության կողմից լողափերի անարգել օգտագործումը:

1.3. Գնումների կազմակերպումը


Պայմանավորված գնման առարկայի ձեռքբերման հրատապությամբ, նախատեսվում է գնումները կազմակերպել «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետով նախատեսված հիմքերով՝ առանց գնումների հայտարարությունը նախապես հրապարակելու, քանի որ պարզեցված 
ընթացակարգով կամ շրջանակային համաձայնագրով տվյալ գնման կատարումը հնարավոր չէ: Նախատեսվում է աշխատանքներն ավարտել մինչև Սևան լճում հանգստի սեզոնի սկիզբը:

2. Կարգավորման առարկան


Որոշման նախագծի ընդունումը հնարավորություն կընձեռի քաղաքացիներին «Սևան» ազգային պարկի ռեկրեացիոն գոտում կազմակերպել հանգիստ առանց լրացուցիչ ծախսերի:

3. Որոշման կիրառման դեպքում ակնկալվող արդյունքները


Որոշման նախագծի ընդունման արդյունքում, հանրային լողափերի ստեղծումը կնպաստի հանրապետությունում զբոսաշրջության, տուրիզմի, սպորտի զարգացմանը և հանգստի կազմակերպմանը:

ՏԵՂԵԿԱՆՔ
 «Սևան» ազգային պարկի ռեկրեացիոն գոտում հանրային լողափերի կազմակերպման և Հայաստանի Հանրապետության բնապահպանության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունելու կապակցությամբ պետական բյուջեում ծախսերի և եկամուտների ավելացման կամ նվազեցման մասին

Սույն որոշման նախագծի հետ կապված պետական բյուջեում ծախսերի կամ եկամուտների էական փոփոխություններ չեն սպասվում:
ՏԵՂԵԿԱՆՔ
«Սևան» ազգային պարկի ռեկրեացիոն գոտում հանրային լողափերի կազմակերպման և Հայաստանի Հանրապետության բնապահպանության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունելու կապակցությամբ իրավական  ակտերում փոփոխություններ և լրացումներ կատարելու անհրաժեշտության վերաբերյալ

Սույն որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնի:
ՑԱՆԿ

«Սևան» ազգային պարկի ռեկրեացիոն գոտում հանրային լողափերի կազմակերպման և Հայաստանի Հանրապետության բնապահպանության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի  մշակման ժամանակ օգտագործած իրավական ակտերի

1. «ՀՀ բնության հատուկ պահպանվող տարածքների մասին» ՀՀ օրենքը,

2. «Իրավական ակտերի մասին» ՀՀ օրենքը,

3. «ՀՀ բյուջետային համակարգի մասին» ՀՀ օրենքը,
4. «Գնումների մասին» ՀՀ օրենքը,

5. ՀՀ կառավարության 18.12.2008 թ. N1563-Ն որոշում,
6. ՀՀ կառավարության 03.03.2011 թ. N177-Ն որոշում, 

7. ՀՀ կառավարության 10.02.2011 թ. N158-Ն որոշում:

                                                                             Հավելված
                                          

   ՀՀ   կառավարության   2011   թվականի

Հայաստանի Հանրապետության կառավարության
 աշխատակազմի ղեկավար




 Դ. Սարգսյան






















































































































































